




Драги колеги!

Традицијата на издавање на весникот 
Код продолжува. Како и до сега, 
актуелните теми и интересните 
содржини кои ви ги подготвивме се 
надеваме дека ќе ви го привлечат 
вниманието и секако, ќе ве 
информираат. Во ова мајско издание 
од 2009 година на Код ќе ви бидат 
презентирани педесетте најмоќни 
луѓе на светот, ќе видите еден 
одлично изработен дипломски труд, 
ќе прочитате за нашите семинари, за 
актуелностите од областа на спортот 
и сл. 
Избраните 50-мина очекуваме да ве 
инспирираат за размисла, кој повеќе 
ве поттикнува, а кој помалку?! Дали 
и вие имате надежи еден ден да 
бидете член на еден ваков „собир“ од 
највлијателни?
Дипломскиот труд, презентиран во 
извадоци, може да послужи како 
мотив и стимул за нови погледи.
Репортажите што ви стојат пред 
очи нека ви бидат почеток на едно 
замислено (или реализирано) 
патување.
Приказот на наградениот труд има 
одговор на прашањето како да 
бидеме креативни, динамични, па 
уште и наградени.
Наша добра намера е во септември 
годинава да имаме најново издание, 
со нови сили и за заеднички радосни 
моменти!
		             
Ваша, Тамара Карапанчева

